
〈副其願望者。若親若故。若子若孫。皆獲爼豆于左右斯堂也。闢而增之。繼是必有待焉。宗烈幸覩盛事。竦然援筆而書俾後人得以見侯之志。至若〉

〈輸費度材。計工董役末也。故略之。〉九賢堂〈輿地紀勝。美周魴。晉虞溥。王廙梁陸襄。随柳莊。梁文謙。唐張廷珪。顔眞𡖖。李復〉

〈李吉甫。馬植增為十一人。宋王十朋梅溪集猶起才難歏。同時九賢。臣鄱陽千載守。賢豈許多人。〉十賢堂〈元一統志夔州〉

〈府治有王侍御十朋所記十賢。屈大夫。嚴刺史。諸葛武侯。杜少陵。陸宣公。韋丞相。白文公居易。柳文公。𡨥策公。唐質肅公介。續得其宋玉。源乾曜李〉

〈適之。李吉父。温造程伊川。黄太史。嘉熈兵廢。輿地紀勝堂在麻姑山仙都觀。顔魯公祠堂内。陳彭年字永年。李覯字泰伯曾鞏字子固。布字子宣。肇〉

〈字子開。晁無咎字補之。吕南公字次儒。鄧温伯字聖求。朱京字世昌。彦字世英。皆盱江先達。有聞扵時者。紹興九年郡人蔡延世立。廣州志堂在子〉

〈城上。元祐經畧張頡。取前代賢牧十人。滕修。吳隱之。王綝。宋璟。李尚𨼆。盧奐李勉孔戣。盧鈞蕭倣。立祠南海。集十賢賛後序云。番禺負山帶海夷舶〉

〈𡻕至。珍異叢夥。而數人去。皆能以廉清為吏民師表廣州南海志録事司子城外。藥州千秋寺北有十賢堂。不存。宋史蔣之奇。傳之奇知廣州。加寳〉

〈文閣待制。時南海饒寳貨。為吏者多貪聲。之奇取前世牧守有清節者。吴𨼆之。宋璟。盧奐。李勉等繪其像。建十賢堂以祀。冀化其習。雷州雷陽志自〉

〈萊公至胡公凡十賢。宋咸淳年間。虞侯。應龍剏立扵西湖之上。丁謂章惇侑祭扵門外。堂有祭田。因兵火後堂廢。而田租附于學宫。後有復舊堂者。則〉

〈田随堂必復矣。元一統志雷州舊有坡𩓊二公祠。及萊公館。李文定公祠。皆散在諸處。咸淳甲戌。創此堂于西湖之濱。十賢。謂寇萊公凖。蘇文忠公〉

〈軾。文定公轍。淮海秦觀李忠定公綱。折樞宻彦質。任忠敏公伯雨。李莊簡公光。趙忠簡公鼎。胡忠簡公銓也。寳祐丙辰。大魁公作記。文天祥記曰。〉

〈國朝自天禧迄建炎紹興。百五十年間。君子小人消長之故。凡三大節目。扵雷無不與焉。按雷志。丞相寇公凖以司户至。丁謂以崖州司户至。紹〉

〈聖端明翰林學士蘇公軾。正言任公伯雨。以渡海至。門下侍郎蘇公轍以散官至。蘇門下正字秦公觀至。樞宻王公巖叟雖未甞至。而追授别駕猶〉

〈至也。未幾章子厚亦至。其後丞相李公綱。趙公鼎參政李公光。樞宻編脩胡公銓。皆由是之瓊。之萬。之儋。之崖。正邪一勝一負。世道與之為軒輊。雷〉


〈視中州為逺且小。而世道之會。乃扵是而觀焉。我度皇之九年。詔太府寺簿虞侯應龍知雷州。侯雍公曾孫。有文學。凡登朝必與史事。諸所衮鉞。得〉

